                  Зулфия Юнусзода

(Самарканд, Узбекистон)
ОМИЛXОИ ТАЧДИДУ ТИПОЛОГИЯИ ЖАНРИ САФАРНОМА ДАР АДАБИЁТИ МАОРИФПАРВАРИИ ОСИЁИ МАРКАЗЙ ВА ЭРОН
Сафарнома дар адабиёти маорифпарварии Осиёи Марказй ва умуман адабиёти маърифатхоxии чаxон мавкеи муxимро ишгол намуда, чун жанри маъмули адабиёти давраи маорифпарварй шуxрат дорад. Ин жанр дар адабиёти маорифпарварии Осиёи Марказй ба хусус дар адабиёти точику узбек, афгон ва Эрон хеле интишор ёфта, яке аз жанрxои асосии адабиёти ин давр маxсуб мешавад. Сафарнома дар адабиёти маорифпарварии кишварxои мазкур ифшокунандаи иллату нуксонxои чомеа, беадолатиxои  ичтимоии кишвар буда, баробари ин баёнгари гояxои маърифатхоxй ва таргибгари илму фанни дунявй, алалхусус, техника ва маданияти пешкадами Аврупо гардидааст. Макоми аввал пайдо намудани сафарнома дар адабиёти маорифпарварии Осиёи Марказй ва Эрон xам дар заминаи шароити xамгуни таърихй сурат гирифта, аз ин вачx он xодисаи типологй ба шумор меравад.

 
Барои муайян намудани хусусияти типологии жанри сафарнома дар адабиёти маорифпарварии ин кишварxо пажуxиши мукоисавии онxо мувофики матлаб хоxад буд. Мукоисаи сафарномаxои адибони морифпарварии кишварxои мазкур барои амикан дарк кардани xамоxангиву вижагиxои типологии онxо мусоидат хоxад кард. 

Саёxатнома дар эчодиёти адибони маорифпарвари узбек Мукимй (1850-1903) ва Завкй (1853-1921) ба чашм мерасад, ки бо назм, яъне дар шакли мураббаъ навишта шудааст. Таассуроти хотираxои сафари муаллифон на аз мамолики мутараккии Гарбу Русия, балки аз шаxру деxоти мухталифи кишвари худ иборат аст. Аз ин ру, дар саёxатномаxои онxо мисли сафарномаи адибони маорифпарвари точик ва халкxои дигари Шарк таргиби маданияти пешкадами кишварxои Аврупо ва  Русия, илму техникаи дунявй, тарзи зиндагии аврупой инъикос нагардидааст. Фарки асосй ва назарраси саёxатномаи адибони маърифатхоxи узбек дар мундаричаи гоявй ва максаду мароми эчодии муаллифон мебошад. Мукимй  мушоxидоти аз сафари  шаxру деxоти гуногуни водии Фаргона (Исфара, Шоxимардон, Яккатут, Зоxидон ва гайра) бардоштаашро дар саёxатномаxои “Аз Куканд ба Шоxимардон”, “Аз Куканд ба Фаргона”, “Аз Куканд ба Исфара” ва “Саёxати Исфара” тасвир намудааст, ки xамагй аз 61 банд (244 мисра) таркиб ёфта, тахминан соли 1890 навишта шудаанд. Сафарномаxои у xарчанд аз саёxатномаxои хурди чудогона иборат бошанд xам, асари яклухту томи бадей xастанд. Онxо дар як вазн (баxри рачази мусаммани солим) офарида шуда, аз чиxати мундаричаи гоявию xадафи эчодии шоир низ ягонаянд. Ба ин далел сафарномаxои Мукимиро адабиётшинос Б.Валихучаев “силсилаи саёxатномаxо” номидааст (3, 21). Мукимй дар силсилаи саёxатномаxои худ xаёти душвору бенавоии омма ва вайронии деxу деxкадаxои водии Фаргона, зулму ситами xокиму амалдорони мамлакатро реалистона баён намудааст. Шоир силсилаи саёxатномаxоеро ба вучуд овардааст, ки дар онxо тасвири вокеияти реалии замон  бо оxанги тезу тунди танкидй сурат гирифтааст. Саёxатномаxои Мукимй бо аввалин ва муxимтарин хусусияти худ - танкиди иллатxои ичтимой  намоён гардидааст ва дар адабиёти маърифатхоxии узбек яке аз намунаи реализми танкидй шинохта шудааст (4, 132).  

Жанри сафарномаро шоири дигари маърифатхоxии узбек Завкй идома дода, дар пайравии саёxатномаxои Мукимй хотира ва таассуроти саёxати худро аз манзараxои зебои Шоxимардони водии Фаргона ба тасвир овардааст. Завкй дар таълифи саёxатномаи худ дар банду баст, услуби тасвир, кофияву радиф ва вазну оxанг ба силсилаи саёxатномаxои Мукимй пайравй намуда, ба асари у назира гуфтааст. Лекин Завкй дар саёxатномаи “Хотираи Шоxимардон” (таълифаш соли 1898) ба xаёти ичтимоиву иктисодй ва муxиту тарзи зиндагии мардуми он манзил таваччуx накарда, бештар манзараи зебо, гиёxу сабзаxои шифобахши ин маконро ба калам овардааст. Асар аз xамин чиxат аз силсилаи саёxатномаxои Мукимй тафовут дорад. Дар саёxатномаи Завкй тасвири манзараи табиат - пейзаж  пуркувват аст, ки аз ин лиxоз дар адабиётшиносии узбек чун намунаи тасвири лирикй шинохта шудааст (4, 215). Яъне сафарномаи Завкй аз мароми гоявии маорифпарварй холист. Xамин тарик, Мукимию Завкй дар адабиёти маърифатхоxии узбек дар рушду такомули жанри сафарнома саxми худро гузоштаанд. Дар эчодиёти адибони мазкур саёxатнома дар шакли мураббаъ нигошта шудааст. Чунонки дида мешавад, дар сафарномаxои адабиёти маорифпарварии узбек бинобар аз доираи кишвари худ берун нарафтани муаллифон мукоисаи xоли ватани худ бо кишвари пешрафтаи дигар мушоxида намешавад. 

Дар саёxатномаxои маорифпарварии точик бошад, тасвир ва муоинаи дакики вокеияти давр ду самт дошт: нависандагон вокеияти кишвари худро ба тасвир гирифта истода, барои нишон додани манзараxои ногувор ба тарики мукоиса ба xаёти кишварxои мутараккии Аврупои Гарбй ва Русия мурочиат карда буданд. Дар саёxатномаxои шоирони демократи узбек тасвири вокеияти кишвари худ густариш ёфта, дар онxо бештар иллатxои чомеаи кишвари худ, зулму истибдод ва беадолатиxои ичтимой фош ва танкид шудаанд. Дар сафарномаxои адабиёти маорифпарварии точик ва кишварxои Шарки хорича бо назари танкид ба калам овардани вокеияти кишвари худ ва бо xусну таваччуx нигаристан ба xаёти мамлакатxои дигар дар пайвастагй идома ёфтааст. Азбаски муаллифони сафарномаxо худ дар мамлакатxои мутамаддини Аврупо ва Русия саёxат карда, тараккиёти ичтимоиву фарxангии ин мамлакатxоро  ба чашми худ дида  ва бо чиддияти тамом омухта буданд, ин мушоxида ва муоинаxои xаётй дар ташаккулу такомули гояxои тамаддунписандй ва ислоxотпарастии онxо накши муxим гузоштааст. Бо дидаи ибратчуй нигаристан ба мардуме, ки  фарxанги гуногун ва дину оини мухталиф доранд, боиси камолоти фалсафию ичтимоии маорифпарварон гардидааст. Аз ин ру, дар сафарномаxои онxо акидаxои равшангарй дар асоси мукоисаи доманадори масъалаxои замони худ - таxкики низоми ичтимоиву сиёсй, дарачаи тараккиёти иктисодй ва фарxангии халку мамлакатxои гуногун сурат гирифтааст.

Сафарнома чй дар адабиёти равшангарии Эрону Афгонистон ва чй дар адабиёти маорифпарварии точик дар шакли мансур таълиф шудаанд. Ба пиндори баъзе муxаккикон, xам дар адабиёти маорифпарварии Эрон ва xам афгон аввалин асарxои комили насрй дар шакли сафарномаxо зуxур кардаанд (2, 134).

Дар адабиёти равшангарии Эрон намунаи жанри сафарномаро нависандаи номии маорифпарвар Зайнулобиддин Марогай (1837-1910) офаридааст, ки бо номи “Саёxатномаи Иброxимбек ё балои таассуби у”  шуxрат дорад. Аввалин сафарнома дар адабиёти маорифпарварии Афгонистон ба калами адиби маъруфи маърифатхоxу ватанпарвар Маxмуди Тарзй (1867-1935) тааллук дорад. Асари у “Саёxатномаи се китъаи руи замин дар 29 руз-Осиё, Аврупо, Африко” соли 1309 xичрй (1891 мелодй) навишта шудааст. Дар адабиёти маорифпарварии Эрону афгон дар жанри сафарнома танxо xамин асарxо офарида шудаанд.

Дар адабиёти маорифпарварии точик, чунонки дида мешавад, чанд намунаи барчастаи жанри сафарнома ба вучуд омадааст. Вале бартарии сафарномаxои маорифпарварии точик аз намунаxои ин жанри адабиёти равшангарии Эрону афгон факат дар бештар будани шумораи чунин асарxо нест. Муxимаш ин аст, ки  дар адабиёти маорифпарварии точик, аввалин намунаxои жанри сафарнома пештар аз адабиёти равшангарии Эрону Афгонистон таълиф ёфтааст. Ин яке аз бартариxои адабиёти маорифпарварии точик аз адабиёти равшангарии Эрону Афгонистон аст. Нависандагони равшанфикри кишварxои мазкур умуман бехабар аз якдигар, бе шунидану хондани  асарxои xамдигар асарxои xамтипи аз xар чиxат ба xам шабеxу наздикро офаридаанд. Xеч гумон намеравад, ки Зайнулобиддин Марогай ва ё Маxмуди Тарзй асарxои маорифпарварони точикро хонда бошанд. Зеро Маxмуди Тарзй дар вакти навиштани саёxатномаи худ дар Сурия (Шом) ва Зайнулобиддин Марогай дар Ялта зиндагй карда, бо маорифпарварони точик алока надоштанд. Асарxои маорифпарварони точик Аxмади Дониш ва Возеx аз xудуди Бухорои Шариф берун набаромада буданд. Пас, онxо комилан мустакилона ва чунонки дар боло таъкид шуд, дар заминаи шароити xамгуни ичтимоиву сиёсии Эрону Осиёи Марказй ва пайдо шудани адабиёти маорифпарварй дар ин кишварxо эчод шудаанд. Аз чиxати сатxи тараккиёт ва шуури ичтимой такрибан дар як сатx карор доштани халкxои точику узбек ва эрон, инчунин ягонагии максаду мароми гоявии нависандагони равшанфикри ин халкxо дар асарxои онxо xамоxангию xамрангии типологиро ба вучуд овардаанд. “Наводир ул-вакоеъ”-и Дониш ва “Савонеx ул-масолик”-и Возеx дар байни илму адаби Бухоро чй андоза чунбиш ба амал оварда, хомушию гафлатзадагии асримиёнагиро вайрон карда бошад, саёxатномаxои Марогай ва Тарзй низ ба xамон андоза дар Эрону Афгонистон ба бедории фикрй ва чунбиши маънавии халкxои эрону афгон мусоидат кардаанд. Барои он ки накши шароити xамгуни ин сарзаминxо дар пайдоиши чунин асарxои типй равшан гардад, ёдовар мешавем, ки асари Зайнулобиддин Марогай “Саёxатномаи Иброxимбек” дар ибтидои садаи бист зуд дар Осиёи Марказй машxур шуд. Дар ин бора устод Айнй гуфтааст: “Ин китоб доир ба аxволи Эрон навишта шуда бошад xам, чойxои танкидиаш айнан дар Бухоро низ буданд. Бинобар ин мутолиаи ин китоб низ ба дигаргунии фикри баъзе касон сабаб гардид” (1, 25). С.Айнй таъсири “Саёxатномаи Иброxимбек”-ро ба таъсири бузурги асари машxури Дониш “Наводир ул-вакоеъ” кариб баробар дониста кайд менамояд: “Дар натичаи мутолиаи “Наводир ул-вакоеъ” ва “Саёxатномаи Иброxимбек” лузуми инкилоби илмй ва ичтимоиро фаxмидем (1, 31). Ин кайдxои устод Айнй хеле муxим буда, аз гуфтаxои у равшан мегардад, ки: аввалан, авзои ичтимой дар Осиёи Миёна ва Эрон xамон буд, ки дар ин сарзаминxо боиси пайдоиши “Наводир ул-вакоеъ” ва “Саёxатномаи Иброxимбек” гардида буд; сониян, аз он сабаб ин асар дар Мовароуннаxр чун як асари адабии худй пазируфта шуд, ки аxли маърифат аз он ба дардxои худ дармон мечустанд. Асари Марогай дар Мовароуннаxр низ боиси кувват гирифтани нигоxи танкидии адибон ва афкори озодихоxии онxо гардид. Ин асар аз чумла дар саёxатномаи Мирзо Сирочиддини Xаким “Туxафи аxли Бухоро”, дар баъзе нигоштаxои маорифпарвари машxури точик Абдурауф Фитрат, саxеxтараш дар  “Мунозара” (1909) ва “Баёноти сайёxи xиндй” (1912)-и у таъсир расонидааст.

Xодисаи xайратангез ва баробари ин тамоман табий дар адабиёти равшангарии точику узбек ва эрону афгон ин аст, ки дар xамаи адабиёти xамтип сафарнома ба жанри асосй ва ифодакунандаи гояxои маорифпарварй табдил ёфтааст. Чй дар Эрон ва чй дар Осиёи Марказй адабиёти маорифпарварй бо жанри сафарнома вобаста гардидааст. Гояxои асосии маърифатхоxиву ватандустй дар эчодиёти нависандагони ин давра бештар дар xамин жанр инъикос ёфтаанд. Ба акидаи устод С.Саъдиев “Ин асарxо симои адабиёти маорифпарварии ин халкxоро муайян мекунанд. Бе онxо инкишофи ин адабиётро тасаввур кардан мумкин нест. Дар эчодиёти Аxмади Дониш, Возеx, Зайнулобиддин Марогай ва Маxмуди Тарзй жанри сафарнома ба тамоми маънй ба ифодагари афкори маърифатхоxй табдил ёфта, максад ва бори ин чараёни адабиро ба души худ гирифтааст” (5, 36).
Суоле ба миён меояд, ки  барои чй равшанфикрон дар соxаи эчоди бадей маxз ба сафарнома руй овардаанд? Сабаби дар ифодаи афкори пешкадами маърифатхоxй воситаи муxим гардидани жанри сафарнома чист?

Намояндагони адабиёти равшангарй зиёиёни пешкадам ва соxибназари замони худ буда, раxнамоии хирадмандона, кушодани чашми мардумро вазифаи асосии онxо xисоб меёфт. Зиёиён ва маорифпарварон вазифаxои муxими худро амикан дарк намуда, иллатxои замони худ ва сабабxои акибмонии кишварро хеле хуб мушоxида карда, барои барxам додани xамин иллату нуксонxои ичтимоиву сиёсй ва ба тараккиёти иктисодй раxнамун сохтани чомеа ва афроди он - xамватанони худ ба кадри имкон кушидаанд. Дар натичаи мустамликаи Русия гардидани Осиёи Марказй мардуми точику узбек на танxо дар зери зулми мустамликадорй монд ва Эрону Афгонистон аз чиxати иктисодй ба асорати  Гарб  даромада, торафт истиклоли худро аз даст медод, балки ин халкxои xамнажод бо маданияти мутараккй ва махсусан илму фанни пешрафтаи Аврупо аз наздик шинос шуданд. Тавассути xамин шиносой бо маданияти пешкадами кишварxои Гарбу Русия фикру андешаxои маърифатхоxии зиёиён ташаккул ёфта, кафомондагии иктисодиву маданй, истибдоди феодалй, истисмори мустамликавии кишвари худро эxсос карданд. Равшанфикрон муоина намуданд, ки дунё ба арсаи нави тараккиёт даромадааст. Онxо мехостанд ватани маxбубашон бо xамин роx пеш равад, ба корвони хеле пешрафтаи тамаддуни башар бирасад ва аз акибмонии асримиёнагй раxой ёбад. Онxо аз худ намудани илму фарxанги дунявиро омили асосии пешравии чомеа, аз пасмондагии феодалй озод шудани мардум медонистанд. Xамаи муаллифони саёxатнома сари ин нукта андеша рондаанд. Xамин тавр, дар адабиёти маорифпарварй жанри сафарнома барои тасвир намудани xодисаxои ибратбахш аз xаёти мардуми мамолики  нисбатан мутараккии чаxон, мукоиса кардани xаёти халки кишвари худ бо xаёти мамлакатxои дигар ва бо ин восита ошкор намудани камбудиxои чомеаи худ мусоидат кардааст.

